
Nd. 626. Frumvarp til laga [113. mál]
um skipulag ferðamála.

(Eftir 3. umr. í Ed., 29. mars.)

Samhljóða þskj. 551 með þessum breytingum:

6. gr. hljóðar svo:
Verkefni Ferðamálastofnunar Íslands eru:

I. Skipulagning ferðamála:
1) Áætlanagerð og heildarskipulagning.
2) Markaðskannanir.
3) Landkynningarstarfsemi.
4) Fjárfestingaráætlanir og fjármögnun.
5) Þátttaka í fjölþjóðlegu samstarfi um ferðamál.
6) Samstarf við almennar ferðaskrifstofur og könnun á nýjungum i ferða-

málum.

ll. Þjónustustarfsemi:
1) Að efla og styrkja starfsemi ferðamálafélaga og vinna að undirbúningi ár-

legs Ferðamálaþings.
2) Að skipuleggja og sjá um námskeið fyrir leiðsögumenn samkvæmt nánari

ákvæðum í reglugerð, er ráðherra setur.
3) Að veita almennar upplýsingar í sambandi við ferðir innanlands.
4) Að vinna að því, að starfrækt sé miðstöð fyrir pantanir á gistihúsnæði í

samráði við samtök gistihúsaeigenda.
5) Að vinna að því, að starfrækt sé miðstöð fyrir sölu veiðileyfa í ám og

vötnum, í samráði við samtök veiðiréttareigenda og Landssamband stangar-
veiðifélaga.

6) Að veita aðstoð í sambandi við fjölþjóðaráðstefnur á Íslandi og vinna að
því í samráði við flutningafyrirtæki og eigendur gistihúsa, að slíkar ráð-
stefnur séu haldnar.

7) Að vinna að því, að hópferðir fyrir almenning til öræfa landsins verði
samræmdar og skipulagðar.

III. Eftirlit og umhverfisvernd:
1) Að stuðla að því, að umhverfi, fornminjar eða önnur náttúru- eða menn-

ingarverðmæti spillist ekki af starfsemi þeirri, sem lög þessi taka til. Skal
stofnunin hafa náið samstarf við náttúruverndarráð og aðra þá aðila, sem
um slík mál fjalla.

2) Að hafa frumkvæði um, að uppfylltar séu nauðsynlegar hreinlætiskröfur.
sér í lagi á stöðum, sem, fjölsóUir eru af ferðafólki.

3) Að stuðla að fegrun umhverfis og snyrtiIegri umgengni á viðkomu- og dval-
arstöðum ferðafólks.

4) Að kanna, eftir því sem ástæða er til, réttmæti kvartana, sem berast um
það, sem ábótavant kann að þykja í starfi þeirra aðila, sem veita ferðafólki
þjónustu og stuðla að úrbótum á því, sem áfátt kann að reynast.

IV. Sölustarfsemi:
1) Að annast skipulagningu orlofsferða og orlofsdvala með sem hagkvæmust-

um kjörum fyrir orlofsfólk með eigin ferðum eða í samvinnu við starfandi
ferðaskrifstofur. Skal stofnunin í þessu skyni leita samvinnu við stéttasam-
tök og önnur almannasamtök.



2) Að hafa með höndum fyrirgreiðslu innlendra og erlendra ferðamanna, sem
almenn ferðaskrifstofa.

3) Að starfrækja sumarhótel í húsnæði heimavistarskóla, eftir því sem um
kann að semjast við forráðaaðila skólanna.

V. Önnur verkefni:
Að inna af hendi annað það, sem stofnuninni er falið með lögum þessum

eða á annan hátt.

28. gr. hljóðar svo:
Til engrar einstakrar framkvæmdar má á sama ári veita hærra lán en sem

nemur 1/5 hluta þess fjármagns, sem Ferðamálasjóður getur haft til umráða til
útlána á árinu að lánsfé meðtöldu.

29. gr. hljóðar svo:
Telji Ferðamálastofnunin, að heimavistarbygging í þágu skóla, sem ríkissjóður

kostar að einhverju leyti, henti til starfrækslu sumargistíhúss, getur hún farið fram
á, að byggingarteikningum sé hagað svo, að húsnæðið fullnægi þeim kröfum, sem
gerðar eru til rekstrar gistihúss, enda sé stofnunin eða viðkomandi byggingaraðili
reiðubúinn að bera ábyrgð á þeim viðbótarkostnaði, sem af breytingunum leiðir.
Jafnframt er heimilt í þessu skyni að veita Ferðamálastofnuninni eða viðkbm-
andi byggingaraðila lán úr ríkissjóði fyrir milligöngu Ferðamálasjóðs, allt að 10
millj. kr. árlega.

30. gr. hljóðar svo:
Lán úr Ferðamálasjóði skulu veitt til allt að 15 ára. Lán má veita afborgunar-

laust fyrstu tvö árin.
Ráðherra ákveður vexti og önnur kjör þeirra lána, er sjóðurinn veitir, með

tilliti til þess, að sjóðurinn sé skaðlaus af starfsemi sinni.
Lánin skulu tryggð með veði i fasteign eða á annan jafntryggan hátt og vera

með visitölukjörum, þannig að greiðslur afborgana og vaxta séu bundnar vísitölu
byggingarkostnaðar.

Nú tekur Ferðamálasjóður erlent lán, og skal það þá endurlánað með gengis-
tryggingu, en eigi vera vísttölubundið.

31. gr. hljóðar svo:
Við afgreiðslu lána skal þess gætt, að lánveiting valdi ekki óheiIbrigði eða

óeðliIegri samkeppni við fyrirtæki, sem starfandi eru fyrir.

32. gr. hljóðar svo:
Ferðamálasjóður er undanþeginn öllum sköttum til ríkis og sveitarfélaga, svo

og stímpilgjöldum af lánsskjölum varðandi eigin lántökur sjóðsins, en ekki útláns-
skjölum.

33. gr. hljóðar svo:
Reikningar Ferðamálasjóðs skulu endurskoðaðir af ríkisendurskoðuninni.

34. gr. hljóðar svo:
Ráðherra er heimilt að ákveða, að fenginni umsögn stjórnar Ferðamálastofn-

unar Íslands og Ferðamálaráðs, að greitt skuli sanngjarnt gjald fyrir þjónustu,
sem veitt er á stöðum í umsjá ríkisins, enda sé fé það, sem þannig safnast, að
frádregnum innheimtukostnaði. eingöngu notað til Iegrunar og snyrtingar viðkom-
andi staðar og til að bæta aðstöðu til móttöku innlendra og erlendra ferðamarina,
sem þangað koma. Ákvæði þessi taka þó ekki til þj óðgarða eða annarra svæða á
vegum Náttúruverndarráðs, nema samþykki þess komi til.



35. gr. hljóðar svo:
Brot gegn lögum þessum varða sektum, allt að 50000.00kr., nema þyngri refsing

liggi við samkvæmt öðrum lögum.
Með brot gegn lögunum skal farið að hætti opinberra mála.

36. gr. hljóðar svo:
Lög þessi öðlast þegar gildi.
Jafnframt falla úr gildi lög um ferðamál, nr. 4 14. febrúar 1969.

Ákvæði til bráðabirgða hljóða svo:

Ákvæði til bráðabirgða I.
Við gildistöku laga þessara tekur Ferðamálastofnun íslands við öllum eign-

um, réttindum og skuldbindingum Ferðaskrifstofu ríkisins og Ferðamálaráðs þess,
er starfaði samkvæmt lögum nr. 4/1969.

Á sama hátt kemur Ferðamálasjóður samkvæmt lögum þessum í stað samnefnds
sjóðs samkvæmt eldri lögum og tekur við eignum hans og skuldbindingum.

Ákvæði til bráðabirgða II.
Ferðamálaráð samkvæmt lögum nr. 4/1969 skal boða til fyrsta Ferðamálaþings

eigi siðar en 30. sept. 1974. Þar til stjórn Ferðamálastofnunar íslands hefur verið
fullskipuð samkvæmt lögum þessum, fer Ferðamálaráð með þau mál, sem undir
Ferðamálastofnun íslands falla samkvæmt lögum þessum.


